
Kulani na Risuna vho vha vhe dzikhonani dza 
miṅwaha yo no fana. Vho bebiwa nga ḓuvha 
ḽithihi. Vho vha vha tshi khou pembelela ḓuvha 
ḽavho ḽa mabebo tshikoloni khathihi. 

Kulani o ri, “Ndi swika lini hayani uri ndi vule 
tshifhiwa tshanga!”

“Na nṋe!” ho amba Risuna.

Ḓuvha ḽi tevhelaho Kulani na Risuna vho vha 
vha tshi khou tamba phakhani.

“Mme aṋu vho ni rengela mini nga ḓuvha ḽaṋu 
ḽa mabebo?” ho vhudzisa Kulani.

“Vho nthengela baisigira. Ndi zwe nda vha 
ndi tshi khou ṱoḓa. No rengeliwa mini?” ho 
vhudzisa Risuna.

“Vho nthengela tshibeḽani,” ho amba Kulani.

“Tshibeḽani! Tshibeḽani ndi tsha vhaaluwa, a 
si tsha vhana!” ho amba Risuna nga nḓila i si 
yavhuḓi.

“Vhana navho vha a tshina. Mme anga vha 
ri ri tea u aluwa ri tshi ita nḓowenḓowe ya 
mutshino wa tshibeḽani,” ho amba Kulani.

Risuna o sea a ḓi ṱutshela.

Nga ṅwedzi wa Khubvumedzi nga ḓuvha ḽa 
vhufa ḽa lushaka. Muṅwe na muṅwe o swika 
holoni ya tshitshavha o nakelela.

Risuna o vha o ṱungufhala ngauri iḽo ḓuvha o 
vha a songo ambara tshibeḽani ngeno vhaṅwe 
vho ambara.

Risuna o vhona Kulani.

“Ni mpfharele u sea tshifhiwa tshaṋu. 
Tshibeḽani tshaṋu tsho naka. Ndo ṱungufhala 
ngauri a thi na,” ho amba Risuna.

“Ndi khou ṱoḓa u ya hayani,” ho amba Risuna 
o ṱungufhala.

“Imani. Ni songo ṱuwa, Risuna. Iḓani ni vhone 
ndi tshi tshina!” ho amba Kulani.

Risuna o ṱalela musi Kulani a tshi khou tshina 
ngomu ha tshibeḽani tshawe.

O vha a tshi khou ḓihudzesa nga khonani 
yawe.

Kulani o ṱanganedza pfhufho ya vhulungu ha 
mukuloni ya u vha ṅwana o ambaraho lwa u 
nakesa!

Nga murahu, Kulani na Risuna vho ya hayani 
vhoṱhe.

Ḓuvha ḽi tevhelaho, khonani mbili dzo vha dzi 
tshi khou tamba hafhu phakhani.

Risuna o ri, “Ndi a ḓivha zwine nda khou ya 
u humbela nga ḓuvha ḽanga ḽa mabebo ḽi 
tevhelaho!”

“Tshibeḽani!” hu amba Kulani, a tshi khou 
ṅweṅwela. “Ri ḓo kona u tshina roṱhe!”

